
കെ-സ്വിഫ്റ്റ് പദ്ധതി

ചോദ്യം ഉത്തരം

ശ്രീ. കെ.വി.സുമേഷ്
ശ്രീ. പി. രാജീവ്

(നിയമം, വ്യവസായം, കയർ വകുപ്പ് മന്ത്രി)

(എ)

വ്യവസായ സംരംഭകര്‍ക്കായുളള കെ-സ്വിഫ്റ്റ്
പദ്ധതിയില്‍ കണ്ണൂര്‍ ജില്ലയില്‍ നിന്നും ലഭിച്ചിട്ടുളള
അപേക്ഷകളുടെ എണ്ണം നിയോജകമണ്ഡലം

അടിസ്ഥാനത്തില്‍ ലഭ്യമാക്കാമോ; ലഭിച്ച
അപേക്ഷകളിന്മേൽ സ്വീകരിച്ച നടപടികള്‍
അറിയിക്കാമോ?

(എ) സർക്കാരിന്റെ വിവിധ വകുപ്പുകൾ/ഏജൻസികൾ,
വ്യവസായ സംരംഭങ്ങൾക്ക് നല്കുന്ന വിവിധ

അനുമതികൾക്കായി ഒറ്റത്തവണ രജിസ്ട്രേഷനിലൂടെ
നേടിയെടുക്കാനുള്ള സംവിധാനവും, 2019-ലെ കേരള
സൂക്ഷ്‌മ ചെറുകിട ഇടത്തരം സംരംഭങ്ങൾ

സുഗമമാക്കൽ നിയമത്തിന്റെ കീഴിലുള്ള കൈപ്പറ്റ്
സാക്ഷ്യപത്രം നേടാനുള്ള സംവിധാനവുമാണ് കെ-
സ്വിഫ്റ്റിൽ നിലവിലുള്ളത്.

കെ-സ്വിഫ്റ്റ് പ്ലാറ്റ്ഫാേമില്‍ ലഭിക്കുന്ന അപേക്ഷകളുടെ
വിവരങ്ങൾ നിയോജക മണ്ഡലം

അടിസ്ഥാനമാക്കിയല്ല, മറിച്ച് തദ്ദേശ സ്വയംഭരണ
സ്ഥാപനങ്ങളെ അടിസ്ഥാനമാക്കിയാണ്

ശ്രേണികരിച്ചിരിക്കുന്നത്.

കെ-സ്വിഫ്റ്റ് പദ്ധതിയില്‍ വിവിധ വകുപ്പുകൾ/
ഏജൻസികൾ എന്നിവയുടെ അനുമതികൾക്കായി
കണ്ണൂര്‍ ജില്ലയില്‍ നിന്നും 770 അപേക്ഷകള്‍ ലഭിച്ചു
അതില്‍ 590എണ്ണത്തിന് അനുമതി നല്‍കിയിട്ടുണ്ട്. 70
അപേക്ഷകള്‍ നിരസിച്ചു, 69 എണ്ണത്തില്‍ കൃത്യമായ
രേഖകള്‍ സമര്‍പ്പിക്കുന്നതിനായി/ഫീസ്
ഒടുക്കുന്നതിനായി അപേക്ഷകന് നിര്‍ദ്ദേശം

നല്‍കുകയും 41 അപേക്ഷകളില്‍ തുടര്‍ നടപടികള്‍
സ്വീകരിച്ചു വരികയുമാണ്. കണ്ണൂര്‍ ജില്ലയില്‍ നിന്നും
ലഭിച്ചിട്ടുളള അപേക്ഷകളുടെ എണ്ണവും സ്വീകരിച്ച
നടപടികളും അനുബന്ധം 1 ആയി ചേര്‍ക്കുന്നു.

2019-ലെ കേരള സൂക്ഷ്‌മ ചെറുകിട ഇടത്തരം

സംരംഭങ്ങൾ സുഗമമാക്കൽ നിയമത്തിന്റെ കീഴിൽ,
കണ്ണൂർ ജില്ലയിൽ കെ-സ്വിഫ്റ്റ് മുഖേന നല്കിയ കൈപ്പറ്റ്
സാക്ഷ്യപത്രങ്ങളുടെ വിവരങ്ങൾ അനുബന്ധം 2
ആയി ചേര്‍ക്കുന്നു.

